
IN CALUMNIATOREM PLATONIS LIB. IV, 17, 1—2. 625

scriptum esse, huic quidem vitae hominum Aristotelicam, innocentiae vero,
si homo lapsus peccando non esset, Platonicam magis convenire, id certe
in his libris quasi per integmenta quaedam et aenigmata cernitor. Aenig-
mata dixi? Immo vero sic aperte nonnulla quadrant, ut liberari a per-
6 turbationibus totum humanum genus posse legibus suis sperare videatur.
Non enim malefacta magis punit quam .motus ipsos. Nulla ira, nalla
cupiditate moveri oportere sancit. Siquis pecunia motus hominem in
ludicio sua oratione defenderit, - morte plectit. Quodque mirabilius est, de-
cennio solum dare oportergliberisioperam censet. [d autem vel hac luce
10 clarius eidem illi est, quod .in_ monnullis ecclesiae doctoribus legitur: Si
homo lapsus non esset; cum inferior ratio nullo modo superiori repugnaret,
convenirent quidem ‘masculus ¢t femina, ut procrearent, sed non ita longis
temporibus convenirent, quippe cum it2 multos nasci opus non esset, sed
electos tantumimiodo, quiccaelos adimplerent. Quod ipse quoque somniasse
16 videtur. Nam quamwvis decennio, ut diximus, statuat dandam liberis operam
esse, magistratibus tamen permittit, si qui forte non procreaverint aut si
procreati obierint, ut ad longius tempus convenire coningatis indulgeant.
Procreatorumque numerum sufficere ait, cum masculus et femina unus et
una e coniugio nati sunt. Ita non tam multos quam bonos et quasi ab
20 hac yivendi colluvie separatos cives habere studet. Quae omnia non magis
crediderim, quod vulgo fertur, a Iudaeis illum institutum fuisse quam divinitos
illi ad futurorum hominum utilitatem donata.« Et paulo post: »Sic ergo
duos praestantes homines diverso tramite profectos Platonem atque Aristo-
telem ex divina providentia hominibus eodem paene tempore missos con-
26 tenderim, quorum alteri naturae secreta et, quaecumque huic hominum statui
conveniunt, infudisse videtur, alteri spem iniecit posse civitatem legibus suis ad
sublimiorem vitam, quam haec sit, reduci atque ab aliis separari. Mentes certe
gentium divinitus et quasi per somnia vaticinando ad suscipiendam evange-
licam doctrinam praeparasse Plato videtur, quippe qui sic ad separatam illam
80 vitam atque divinam omnes leges accommodat, ut, si ad hominum illius tem-
poris mores atque vitam traducere{ntur’) praecepta penitus verbis, multa minus
consequenter dici certe videantur. Nam quae de caelo stellisque tamquam de
diis dicit, consuetudini temporum moribusque illius saeculi servisse ipsum
crediderim, vel forsan quia deus nihil perfectum ab humano ingenio posse
85 gigni tam per multos quam maxime per hunc ostendere voluit, cum nemo sit,
qui nihil erraverit praeter eos, qui spiritu divino compulsi divina scripserunt,
unde scripta quoque sua non suam, sed divinam scriptoram appellamus,
quodque tanta ei auctoritas apud omnes, quodque ad omnes gentes, quae
litteris utantur, adeo late Platonis nomen diffusum est, ut nulla vis hominem

IN CALUMNIATOREM PLATONIS LIB. IV, 17, 2—3. 627

praesertim privatum atque pauperem, cuius scripta {et) linguam adhuc alienam
ignorant, praeter divinam ad tantam nominis gloriam perducere potuisse
videatur. Huius ergo tanti viri tamque divini libros de Legibus, quibus nihil
melins edidit, iussibus tuis magis parentes quam nobis confidentes traducere
5 agressi, orationibus tuis atque felicitate adiuti absolvimus tibique offerimus. «
Post haec Platonem deum appellat et gravissimarum sententiarum auctorem
primarium esse indicat. Nec digne rem tantam convertere se posse in
Latinum sermonem fatetur atque haeg addit: »Plato autem sic gravitatem
in his maxime libris suavitatemque in unum conduxit, ut arduum sit iudicare,
0 utrum gravior, an incundior -ofatio sit.«

Quin etiam in altera praefatione, quam ad virum doctissimum Nicolaum 2
cardinalem Cusensem misit in’ interpretationem sermonis Platonici, qui
Parmenides inscribitur, hiec” de Platone testatur: »Est antem liber sic et
altitudine rerum profundns et argumentorum crebritate refertus, ut facile

15 hinc Platonis ingenium® et naturae acumen et disserendi in utramque partem
mirabilis facultas” illiceat brevitasque dicendi tanta, ut nil brevius dici
possit.« Sic-Platonem homo iste, quem panlo ante doctissimum, quem
cloquentissimuin, quem vita et moribus praestantissimum, quem ingenio
et prudentin’singularem, quem legum latorem egregium, quem denique

g0 vere divinum dixerat et summis laudibus extulerat admiratusque fuerat,
nunc indoctum, improbum, ineptum, dementem fuisse dicit et iurgiis
contumeliisque insequitur, Num igitur interea mutatus est Plato et ex
Jaudato viro factus illaudatus? An potius adversarius ubique sui similis,
hoc est, inconstans vanusque est et Platonem modo landat, modo vituperat
g5 nec unquam sibi vel re vel verbo consentit?

Nam et librum, quem, ut supra diximus, Nicolao V., pontifici maximo a
nuper dicaverat, non longe post Francisco Barbaro patritio Veneto misit
et Venetorum nomini dedicaturum se pollicitus est. Atqui vir doctissimus
Franciscus Barbarus his verbis illi respondet: »Tibi gratias ago, qui docuisti

go patres nostros non solum uwsu rerum humanarum, sed Platonis quoque
consilio usos esse secundum deum ad iaciendum fundamenta, quae tantam
laudem atque amplitudinem cum belli et pacis artibus essent habitura.«
Et paulo post: »Unde cum civitas nostra nullum fere magistrum habere
potuerit aut gloria clariorem aut auctoritate graviorem aut humanitate

35 politiorem quam Platonem, mihi gandeo ex memoria vetostatis te inter-
prete tandem erutam esse antiquam nobilitatem quarundam legum nostrarum,
Quarum utilitas etsi satis ex diuturnitate, concordia et tranquillitate status
per se laudatur, tamen ex hoc etiam auctore tantam dignitatem et auctori-
tatem habent, ut non minus quam Cretenses Minoe, quam Athenienses

40 Solone, quam Lacedaemonii Lycurgo conditoribus legum suarum, sic nos, si
deo placet, Platone vestro gloriemur. Ceterum te hortor, si tibi licet et in-

IN CALUMNIATOREM PLATONIS LIB. IV. 17, 3—5. 629

tegrum est, cum praefatiuncula, quae digna sit auctore et magnitudine rei,
inscribas nobis leges istas Platonis vestri, et ego illas ita disseminabo apud
cives nostros, ut aliquande non mediocrem fructom sis consecuturus laborum
tunorum.«

B Haec Barbarus. Adversarius vero rursns hunc librum altera praefatione a
Venetis dicat, rursus Leges Platonis commendat et admiratur et laudat,
Tantoque libros istos ceteris einsdem_ @uctoris operibus praestare fatetur,
quanto Venetorum res publica ceteris; quae unquam fuerunt, rebus publicis
antecellit. Et si quis Platonis leges considerat, quibus rem publicam suam

10 liberam ac perpetuam fore confidit, facile intellegi posse Venetorum leges,
perinde ac scintillas aut rivulos quosdam inde provenire. Etenim qupd ille
optimum rei publicae ~statum “esse disseruit, qui ex hac triplici regis et
optimatum et populi potestate constaret, hoc plane Venetiis actum intellegi
posse. [llum practereacustodes legum statuisse, Venetos advocatos fecisse.

16 Illum suffragiis'agi-comitia iussisse, Venetos hoc idem servasse. Permulta-
que alia eodem“modo, quo Platonis iura decernunt, apud Venetos in usu
esse. Tum. chis. verbis easdem Platonis Leges defendit et laudat. »Nam
ea, quae de perpetuitate civitatis Plato scripserit, quis multis etiam ante
rem publicam Venetam saeculis, et posteaquam initium cepit, parumper

99 doctus_mnon intellexit? Quis autem intellexit, qui non probavit? Fabulae
tamen> figmentaque ac ommnino impossibilia haec videbantur. Cor ita?
Quia cum cupiditates nostrae alium alio rapiant, dum imperare gliscimus,
parere nequimus. Unde nec periculum quidem huoiusmodi statuendae
civitatis factum unquam antea fuit.« Recte praeter ceteras laudes, quas

o5 Platoni adversarius tribuit, hanc addit neminem esse etiam mediocriter
eruditum, qui Platonis praecepta non intellexerit, nec intellexisse quem-
quam, qui non idem probarit. Quodsi nemo intellexit, quin probarit, etiam
ipsius indicio reprehensoris, profecto qui non intellexit, probare non potest.
At ipse nunc probare non potest, ergo minime ipsum intellegere manifestum

soest. Ita fit, ut non minus sibi ipsi quam Platoni adversarius repugnet et,

quod nos ei opponimus, idem sibi ipse deducat ignorantiae argumentum.
Quid vero praeterea ad ducem Venetum scribit? Civem se Venetum s

facit et permultis se beneficiis a2 Venetorum senatu honestatum dicit. Qua-

propter nihil commodius, nihil aptius, nihil dignius habuisse, quod rei

86 publicae redderet bene de se merenti qiam Platonis Leges a Graeco in
Latioum conversas. »lta fit, inquit, ut rei publicae, in qua natus sum
educatusque, et tibi, per quem ipso vivo punc f{eliciter gubernatur, hoc
opere gratias referam. Et me, si Platonis divinam eloquentiam assecutus
in traducendo non sum, sub auctoritatis tuae defensione delitescere patiaris. «

40 Ergo perbelle tu quidem gratias habes et refers gratiam Venetis, a quibus

IN CALUMNIATOREM PLATONIS LIB. IV. 17, 5—6. 631

permulta te beneficio fateris accepisse. Leges enim Platonis pro eorum
erga te meritis reddis, in quibus, quicquid unquam flagitii fuit, quicquid
libidinis, quicquid luxuriae, quicquid iniuriae, impietatis, dementiae, pravitatis,
contineri longo sermone conatus es ostendere. Taline munere homines
gbene de te meritos donandos esse censuisti?” Talesne gratias habendas
esse amicis? Aut tali praemio eos, qui in'te benefici fuerant, remunerandos
aut talibus praeceptis cohortandos ad virtutem homines existimasti? An
talis est res publica Venetorum, quam tu Platonis rei publicae simillimam
esse confirmas? Probantne leges Venetae dirum atque nefandum mariom
10 concubitum, quem tu probari a Platone vociferaris? Tune in ea re publica
natus, educatus eruditusque €s, ubi ea scelera exercentur, quae Platonis
Legibus sanciri affirmas? (Donas Venetis leges, quibus Graecos periisse
commemoras. < Proponis “liberis eorum ad vitae ac morum ernditionem
instituta Platonis, quae tua quidem sententia nihil aliud docent, quam vino
15 ingurgitari’ et profanare sexum naturamque pervertere. Quin potius si
hniusmodi leges-apud eos vidisses, tollere e rerum natura et vel igni ab-
sumere vél digitis lacerare vel in profundum deiicere vel alio quovis
modo absumiere ac labefactare debebas, ut nec audiri possent nec videri
nec_in hominum conspectum proferri, ne cives sanctissimi et de te optime
20 meriti earum praeceptis animos contaminarent, Tu vero contra illas litteris
abditas Graecis summo studio Latinis reserasti et incognitas Venetis re-
vocandas in usum colendasque ab his atque observandas tradidisti. Scilicet
hoc illud erat, quo te nihil commodius, nihil aptius, nibil dignius reddere
posse ei rei publicae fatebaris, in qua natus, educatus institutusque esses.
25 Quid quaeso aliud dici de hoc homine potest nisi summum illume
interpretandi laborem ea causa suscepisse, ut scelera inventutem doceret,
bonos mores perverteret, virtutem exterminaret? Si modo credendum iis,
quae obiicere Platoni conatur, quodsi vel tunc, quae prava iudicabat, pro
bonis dedisset, ut Venetornm rem publicam contaminaret, vel nunc, quae
30 optima atque sanctissima esse cognoscit, damnat et, ut pro pessimis habeantur,
conatur efficere, quid ad tantam hominis improbitatem potest accedere?
Talis hic Platonis adversarins est. Quem laudavit, vituperat, quem probavit,
improbat, quem sequendum, imitandum amandumque proposuit, eundem
detestandum, eiiciendum, exterminandum scribit. Tanta est eius incon-
35 stantia, tanta perversitas! Ad haec Platonem non satis sibi constare, sed
repugnantia loqui audet dicere, qui tam aperte inconstans est et sibi ubi-
que contrarius. Indignatur etiam, si quando homines assentatores, incon-
stantes, dictis factisque instabiles Plato reprehendit, quasi ad officium per-
tineat nunquam in eadem sententia permanere. Sed cum satis lam et
40 rationibus et doctissimorum virorum auctoritate crimina ab adversario in
Platonem obiecta diluta sint, quarto quoque volumini finem imponamus,

